
 

SEJĦA GĦALL-APPLIKAZZJONIJIET (CALL ID: 147/2026) 
Riċerkatriċi jew Riċerkatur Part-Time II 
Id-Dipartiment tal-Malti 
 
 
1. Id-Dipartiment tal-Malti għandu bżonn riċerkaturi bil-Masters (“Research Support Officer II”) biex jaħdmu 

fuq it-tfassil ta’ sillabi u karti tal-eżami fil-qasam tal-Malti bħala Lsien Barrani. 
 
2. Il-persuni magħżula jrid ikollhom BA Unuri fil-Malti u Masters jew fil-Malti jew fil-Lingwistika jew f’suġġett 

relatat magħhom. 
 

3. Il-persuni magħżula jrid ikollhom esperjenza tal-eżaminar ta’ studenti tal-Malti bħala Lsien Barrani jew tal-
Malti Mediku mad-Dipartiment tal-Malti. 

 
4. Dawn il-postijiet se jkunu għal mitt siegħa xogħol fuq medda ta’ sitt xhur, bil-possibbiltà li jiġġeddu. jibda 

minn €14.58 fis-siegħa inkluż l-għoli tal-ħajja. 
 
5. Il-persuni li jintgħażlu jridu jkunu qed jgħixu Malta fil-perjodu li fih ikunu qed jaħdmu fuq dan il-proġett. 
 
6. Biex japplikaw, il-kandidati jridu jissottomettu ittra t’applikazzjoni, kopja tal-curriculum vitae u kopja taċ-

ċertifikati tagħhom permezz ta’ din il-formola https://www.um.edu.mt/hrmd/workatum-projects sal-
Ħamis, 29 t’Ottubru, 2026. 

 
Applikazzjonijiet li jaslu tard ma jiġux aċċettati. 

 
 
 
 
L-Uffiċċju tal-Università ta’ Malta 
L-Imsida, 23 t’ Ottubru 2026 

Aktar Tagħrif 

1. Il-persuni magħżula jistgħu jintalbu: (a) janalizzaw u jaġġornaw is-sillabi tat-taqsimiet tal-Malti bħala 
Lsien Barrani li jgħallem id-Dipartiment tal-Malti; (b) janalizzaw u jaġġornaw il-metodi tal-     assessjar u 
tal-eżaminar li qed jintużaw mid-Dipartiment tal-Malti fit-taqsimiet tal-Malti bħala Lsien Barrani; (ċ) 
jieħdu ħsieb it-tfassil u l-organizzazzjoni ta’ dawn l-eżamijiet; (d) jagħmlu xogħol amministrattiv marbut 
ma’ dawn is-sillabi u l-eżamijiet; u (e) jagħmlu kwalunkwe xogħol ieħor marbut mal-proġett li jintalab 
mill-Kap tad-Dipartiment tal-Malti. 

2. Il-persuni magħżula jkunu jridu jaħdmu: 
a. Fuq bażi part-time; u 
b. Fil-postijiet u l-ħinijiet magħżula mill-awtoritajiet tal-Università 

 
3. Fil-proċess tal-għażla:  

a. Nivverifikaw il-kwalifiki u l-esperjenza li l-persuna tiddikjara li għandha u t-testimonjanzi u/jew iċ-
ċertifikati li jridu jintbagħtu mal-ittra tal-applikazzjoni u li jikkonfermaw dak li tistqarr il-persuna; 

b. Nidentifikaw il-kandidati l-aktar idonei għal dan il-post; 
c. Nintervistaw lill-persuna fil-qosor jew anki fit-tul. 

 
4. Il-ħatra ssir bil-kundizzjoni li jkun hemm perjodu ta’ prova, u skont id-dispożizzjonijiet tal-Istatuti, ir-

Regolamenti u Bye-Laws attwali tal-Università jew dawk li jistgħu jidħlu fis-seħħ ’il quddiem. 
 

 
 
L-Uffiċċju tal-Università ta’ Malta 
L-Imsida, 23 t’ Ottubru 2026 
 
 
 
 
 


